
pantes tingalin anak. Gegaēnnē mekedjang engsapangă. Nja-

beran Tan Sing Swie kēto.

Tan Sing Swie ngelah koerenan, loer soebă ngelah panak

teteloe. Loehnē sai-sai sedih ngenehang tingkah koerenannē

boekǎ kēto. Rēh iǎ pepes poenjah, dadi gegaēnnē soemasat

mekedjang mekoetang; kapah-kapah iǎ maan nanggap oepah.

Pipis pemelin daarnē baanǎ njilih; anakē silihină mekedjang

ngoegoe, baanē Tan Sing Swie dadi toekang kajoe, pedas iă

ēnggal majah oētangnē. Kekocoeban oelangnē kanti satak

ringgit.

Djatinnē Tan Sing Swie mară metoeoeh 27 tiban; nanging

bok, koemis moeah djēnggotne soebă oeban, baan kerengnē

nginem inoem-inoeman. Tingkah anakē poenjah patoeh boekǎ

anakē boedoeh.

Sedek dinǎ anoe Tan Sing Swie ngetjat kereteg ditoekad

Melangit, anē dalem pesan toer lioe batoennē. Rēh doek to-

tonan iǎ poenjah, dadi pedjalannē serandang-serēndēng. Tekǎ

gantinnē latjoer, iǎ oeloeng oeli keretegē ketoekadē, mawanan

mati. Sesoebannē iǎ mati, mekedjang anakē anē oetangina

pada nagih loehnē, kanti neked kepekentjan. Pemeragat ra-

osē, barang-barang tetinggalan Tan Sing Swienē kelēlang baan

anakē gedē; olih-olihannē kedoemang tekēn anē padă oeta-

ngină. Akētēngko toeară adă sisană.

Sesoebanē kēto loeh Tan Sing Swienē lantas mati, baan

liwat doehkitannē, ngenehang oendoeknē dadi djelemă. Panak-

nē mekedjang dadi anak tau peadji. Kēto ketoetoeran anakē

demen poenjah.

